
Ol jahan gülzarynyň ragna gazalhany dürst…

Ol jahan gülzarynyň ragna gazalhany dürst,
Hoş tamam etmiş bu beýdi içre diwany dürst,
Hatdy-reýhan kim dolanmyşdyr gülüstany dürst,

Häledir kim döwür edipdir mahy-tabany dürst.
Jan-le kyldym tomaşa, ruýy janany dürst,
Sanygy-gudrat ki nagyş etmiş gülüstany dürst,
Sahypaýy-haddynda ýuwmuş hatty-reýhany dürst,
Häledir kim döwür edipdir, mahy-tabany dürst.

Kamaty jan gülşeninde serwi-ýu ar-ar baglamyş,
Husnunyň şemsi jahan bagyna enwer baglamyş,
Ruhlarynda käkiliň müşküni anbar baglamyş,
Häledir kim döwür edipdir, mahy-tabany dürst.

Gaşlary kowsy-pelekdir, suraty bedri-kamar,
Gün jemalydyr jahan ruýyna beren nur-u fer,
Gaplamyşdyr dilberiň göýä miýanyny kemer,
Häledir kim döwür edipdir, mahy-tabany dürst.

Jem olup bir bezme gelmişler nije jananalar,
Halka gurmuş murgy jana zülpi, dökmüş däneler,
Şemgy-ruhsaryna ol mehrularyň perwanalar,
Häledir kim döwür edipdir, mahy-tabany dürst.

Döwür eder jamy şeraby sakyýy-mah paralar,
Noş eder yşky meýinden aşyky biçäreler,
Ol mahy kylmyş ahata, göz açyp saýýaralar,
Häledir kim döwür edipdir, mahy-tabany dürst.

Jan alar çeşmi, dili ýagma kylar, hökmi rowan,
Leýk kylsaň bir nazar, husny bagyşlar jana jan,
Diýr gören onuň geribany-le gerdanyn heman,
Häledir kim döwür edipdir, mahy-tabany dürst.

Şähri Amasyýada bir hub-u ragna gülgüzar,
Her tarapdan jan-u dilde set hezar uşşak bar,
Çöwresinde daýyra çekmişdir onuň kuhysar,
Häledir kim döwür edipdir, mahy-tabany dürst.

Talygyň sagd oldy, Mähri, ýandy bagtyň ahteri,
Başyňa dogdy gamy-zulmatda döwlet haweri,
Ol mülki-manzar kamar çehr ile çarhyň çenberi,



Häledir kim döwür edipdir, mahy-tabany dürst. Goşgular


